
AZƏRBAYCAN  RESPUBLİKASI 
NAZİRLƏR  KABİNETİNİN  QƏRARI

№ 49        Bakı şəhəri, 12 fevral 2019-cu il
“Elmi fəaliyyətin proqram məqsədli 

maliyyələşdirilməsi üzrə  müsabiqələrin 
keçirilməsi Qaydaları”nın təsdiq edilməsi 
haqqında

“Elm haqqında” Azərbaycan Respublikası 
Qanununun tətbiqi ilə bağlı əlavə tədbirlər və 
“Elm haqqında” Azərbaycan Respublikası-
nın 2016-cı il 14 iyun tarixli 271-VQ nömrəli 
Qanununun tətbiqi barədə” Azərbaycan 
Respublikası Prezidentinin 2016-cı il 9 avqust 
tarixli 1009 nömrəli Fərmanında dəyişikliklər 
edilməsi haqqında” Azərbaycan Respubli-

kası Prezidentinin 2017-ci il 21 noyabr tarixli 
1689 nömrəli Fərmanının 1.1-ci bəndinin 
icrasını təmin etmək məqsədi ilə Azərbaycan 
Respublikasının Nazirlər Kabineti QƏRARA 
ALIR:

“Elmi fəaliyyətin proqram məqsədli 
maliyyələşdirilməsi üzrə müsabiqələrin 
keçirilməsi Qaydaları” təsdiq edilsin (əlavə 
olunur).

Novruz MƏMMƏDOV 
 Azərbaycan Respublikasının Baş naziri

Qeyd: Qərara edilmiş əlavələrin tam mətni ilə www.cabmin.gov.az və 
www.xalqqazeti.com saytlarında tanış ola bilərsiniz.

AZƏRBAYCAN  RESPUBLİKASI 
NAZİRLƏR  KABİNETİNİN  QƏRARI

№ 50        Bakı şəhəri, 13 fevral 2019-cu il
Azərbaycan Respublikası Nazirlər 

Kabinetinin “Cinayət yolu ilə əldə 
edilmiş pul vəsaitlərinin və ya digər 
əmlakın leqallaşdırılmasında, terrorçu-
luğun maliyyələşdirilməsində, transmilli 
mütəşəkkil cinayətkarlığı, habelə silahlı 
separatizmi, ekstremizmi və muzdluluğu 
dəstəkləməsində, narkotik vasitələrin 
və ya psixotrop maddələrin qanunsuz 
dövriyyəsində iştirakı ehtimal olunan, 
maliyyə əməliyyatlarının aparılması 
zamanı eyniləşdirmə məlumatlarının 
açıqlanması tələb olunmayan dövlətlərin 
(ərazilərin) siyahısının müəyyən edilməsi 
Qaydası”nın təsdiq edilməsi haqqında” 
2010-cu il 25 iyun tarixli 123 nömrəli və 
“Terrorçuluğun maliyyələşdirilməsinə qar-
şı mübarizə çərçivəsində barəsində sank-
siya tətbiq edilməli olan şəxslərin Ümumi 
Siyahısının təsdiq olunması Qaydası”nın 
təsdiq edilməsi barədə” 2010-cu il 25 
iyun tarixli 124 nömrəli qərarlarında 
dəyişikliklər edilməsi haqqında

“Cinayət yolu ilə əldə edilmiş pul 
vəsaitlərinin və ya digər əmlakın le-
qallaşdırılmasına və terrorçuluğun 
maliyyələşdirilməsinə qarşı mübarizə haqqın-
da” Azərbaycan Respublikasının Qanununda 
dəyişiklik edilməsi barədə” Azərbaycan Res-
publikasının 2018-ci il 12 oktyabr tarixli 1273-
VQD nömrəli Qanununun tətbiqi və “Cinayət 
yolu ilə əldə edilmiş pul vəsaitlərinin və ya 
digər əmlakın leqallaşdırılmasına və terrorçu-
luğun maliyyələşdirilməsinə qarşı mübarizə 
haqqında” Azərbaycan Respublikası Qanu-
nunun tətbiq edilməsi barədə” Azərbaycan 
Respublikası Prezidentinin 2009-cu il 23 
fevral tarixli 66 nömrəli Fərmanında dəyişiklik 
edilməsi haqqında” Azərbaycan Respublikası 
Prezidentinin 2018-ci il 17 oktyabr tarixli 305 
nömrəli Fərmanının 1.2-ci bəndinin icrasını 
təmin etmək məqsədi ilə Azərbaycan Res-
publikasının Nazirlər Kabineti QƏRARA 
ALIR:

1. Azərbaycan Respublikası Nazirlər 
Kabinetinin 2010-cu il 25 iyun tarixli 123 
nömrəli Qərarı (Azərbaycan Respublikasının 
Qanunvericilik Toplusu, 2010, № 6, maddə 
567; 2016, № 8, maddə 1449; 2018, № 6, 
maddə 1364) ilə təsdiq edilmiş “Cinayət yolu 
ilə əldə edilmiş pul vəsaitlərinin və ya digər 
əmlakın leqallaşdırılmasında, terrorçuluğun 

maliyyələşdirilməsində, transmilli mütəşəkkil 
cinayətkarlığı, habelə silahlı separatizmi, 
ekstremizmi və muzdluluğu dəstəkləməsində, 
narkotik vasitələrin və ya psixotrop 
maddələrin qanunsuz dövriyyəsində iştirakı 
ehtimal olunan, maliyyə əməliyyatlarının apa-
rılması zamanı eyniləşdirmə məlumatlarının 
açıqlanması tələb olunmayan dövlətlərin 
(ərazilərin) siyahısının müəyyən edilməsi 
Qaydası”nın 7-ci hissəsi aşağıdakı redaksi-
yada verilsin:

“7. Monitorinq iştirakçıları və 
monitorinqdə iştirak edən digər şəxslər 
siyahıda müəyyən edilmiş dövlətlərin 
(ərazilərin) vətəndaşları ilə, qeydiyyat, 
yaşayış və ya əsas fəaliyyət yeri həmin 
dövlətdə (ərazidə) olan şəxslərlə işgüzar 
münasibətlərə və əməliyyatlara, o cümlədən 
ilkin çıxış və ya təyinat məntəqəsinin həmin 
dövlətin (ərazinin) olduğu pul vəsaitlərinin 
istənilən şəxs tərəfindən qəbul olunması və 
köçürülməsi ilə bağlı əməliyyatlara xüsu-
si diqqət yetirməli, bu cür əməliyyatların 
açıq-aşkar iqtisadi və ya qanuni məqsədi 
olmadıqda onların təyinatını və mahiyyətini 
aydınlaşdırmalı və bununla əlaqədar yazılı 
təhlil hesabatı tərtib etməlidirlər. Tələb olun-
duğu təqdirdə, hesabat qanunla müəyyən 
edilmiş qaydada maliyyə monitorinqi orqanı-
na, auditora, cinayət təqibini həyata keçirən 
orqanlara və ya nəzarət orqanlarına təqdim 
edilməlidir.”.

2. Azərbaycan Respublikası Nazirlər 
Kabinetinin 2010-cu il 25 iyun tarixli 124 
nömrəli Qərarı (Azərbaycan Respublika-
sının Qanunvericilik Toplusu, 2010, № 6, 
maddə 568; 2016, № 8, maddə 1449, № 9, 
maddə 1585, № 10, maddə 1695; 2017, № 
4, maddə 647) ilə təsdiq edilmiş “Terrorçu-
luğun maliyyələşdirilməsinə qarşı mübarizə 
çərçivəsində barəsində sanksiya tətbiq 
edilməli olan şəxslərin Ümumi Siyahısının 
təsdiq olunması Qaydası”nın 7.2-ci və 7.3-cü 
bəndlərində “102, 214, 214-1, 215, 219, 219-
1, 277, 278, 279, 280 və ya 282-ci” sözləri 
“102, 214, 214-2, 214-3, 215, 219, 219-1, 
219-2, 226, 227, 227-1, 270-1, 277, 278, 
279, 280, 282-ci və ya 283-1-ci” sözləri ilə 
əvəz edilsin.

Novruz MƏMMƏDOV 
 Azərbaycan Respublikasının Baş naziri

№ 51        Bakı şəhəri, 13 fevral 2019-cu il
Azərbaycan Respublikası Nazirlər 

Kabinetinin 2005-ci il 25 mart tarix-
li 55 nömrəli Qərarı ilə təsdiq edilmiş 
“Azərbaycan Respublikası Dövlət bayra-
ğının qaldırılması (asılması), endirilməsi, 
saxlanılması və istehsalı Qaydaları”nda 
dəyişiklik edilməsi haqqında

“Azərbaycan Respublikası Dövlət Bay-
rağının təsvirinin təsdiq edilməsi haqqında” 
Azərbaycan Respublikasının 2018-ci il 2 
noyabr tarixli 1331-VKQ nömrəli Konstitusi-
ya Qanununun tətbiqi barədə” Azərbaycan 
Respublikası Prezidentinin 2018-ci il 14 
noyabr tarixli 682 nömrəli Sərəncamının 1.2-
ci bəndinin icrasını təmin etmək məqsədi ilə 
Azərbaycan Respublikasının Nazirlər Kabine-
ti QƏRARA ALIR:

Azərbaycan Respublikası Nazirlər 
Kabinetinin 2005-ci il 25 mart tarixli 55 
nömrəli Qərarı (Azərbaycan Respublikasının 
Qanunvericilik Toplusu, 2005, № 3, maddə 
260; 2013, № 10, maddə 1234; 2017, № 
4, maddə 620; 2018, № 6, maddə 1370) ilə 
təsdiq edilmiş “Azərbaycan Respublikası 
Dövlət bayrağının qaldırılması (asılma-
sı), endirilməsi, saxlanılması və istehsalı 
Qaydaları”nın 15-ci hissəsində “Azərbaycan 
Respublikasının Konstitusiyasında və Qanu-
nun 9.2-ci maddəsində” sözləri “Azərbaycan 
Respublikası Dövlət Bayrağının təsvirinin 
təsdiq edilməsi haqqında” Azərbaycan Res-
publikasının Konstitusiya Qanununda” sözləri 
ilə əvəz edilsin.

Novruz MƏMMƏDOV 
 Azərbaycan Respublikasının Baş naziri

“Xocalı – şahidlərin gözü ilə” sənədli-tarixi 
kitabı ingilis və rus dillərində nəşr olunub   

 � “Xocalı – şahidlərin 
gözü ilə” sənədli-tarixi kitabı 
ingilis və rus dillərində nəşr 
olunub.    

Kitabda Xocalı soyqırımının canlı 
şahidlərinin xatirələri toplanıb.

Kitabın ideya müəllifi Azərbaycan 
Respublikası Prezidentinin ictimai-
siyasi məsələlər üzrə köməkçisi Əli 
Həsənov, redaktoru “Azərbaycan” 
qəzetinin baş redaktoru, Milli Məclisin 
deputatı Bəxtiyar Sadıqov, buraxılışa 
məsul Prezident Administrasiyasının 
ictimai-siyasi məsələlər şöbəsinin 
müdir müavini Ərəstun Mehdiyev, 
tərtibçisi isə “Azərbaycan” qəzetinin 
şöbə redaktoru İxtiyar Hüseynlidir. 

Kitab ingilis və rus dillərinə 
Azərbaycan Dövlət Tərcümə Mərkəzi 
tərəfindən tərcümə olunaraq nəşr 
edilib. 

"Xocalı şahidləri danışır” kitabı 
professor Əli Həsənovun “Xocalı 

soyqırımı: səbəbləri, nəticələri və 
beynəlxalq aləmdə tanınması” adlı 
məqaləsi ilə başlayır. Məqalə XX əsr 
ərzində ermənilərin azərbaycanlılara 
qarşı törətdikləri etnik təmizləmə və 
soyqırımı cinayətlərindən, ölkəmizə 
qarşı ərazi iddialarından bəhs olunur. 

Bu nəşrlərin dünyanın bir 
çox ölkələrində, beynəlxalq kitab 
sərgilərində təqdimatlarının təşkil 
olunması, xarici universitetlərə, kitab-
xanalara, eləcə də kütləvi informasiya 
vasitələrinə çatdırılması nəzərdə 
tutulur.

“Xocalı – şahidlərin gözü ilə” 
sənədli-tarixi kitabının nəşri Xo-
calı soyqırımının tanıdılması, bu 
istiqamətdə araşdırmaların aparılma-
sı, faciə ilə bağlı xatirələrin gələcək 
nəsillərə ötürülməsi, yaddaşların 
təzələnməsi baxımından önəmli 
addımdır.

AZƏRTAC

AZƏRTAC Bakı Beynəlxalq Multikulturalizm 
Mərkəzinin xarici əlaqələr üzrə baş mütəxəssisi 
Abbas İsmayılovun Xocalı soyqırımı barədə 
məqaləsini təqdim edir. 

Azərbaycanlıları özlərinin əbədi düşməni 
hesab edən ermənilər məskunlaşdıqları torpaq-

larımızda o gecə azərbaycanlı qanı axıtdılar, XIX 
əsrdə Qarabağ torpaqlarında onlara yer vermiş 
azərbaycanlılara qarşı insanlığa xas olmayan 
vəhşiliklər törətdilər. Xocalı adlı bir yurd yerini yer 
üzündən sildilər. Xocalı sakinləri amansızlıqla 
qətlə yetirildi, əsir götürüldü, şəhər oda qalandı. 
Çox təəssüf ki, dünya hələ də buna göz yumur. 
Tarixin bəlkə də ən qanlı, ən qəddar, ən böyük 
cinayətlərindən birini yaşayan xalqımız artıq 27 ildir 
ki, dünya birliyinin susqunluğuna son qoyulması-
nı, Xocalı soyqırımına obyektiv qiymət verilməsini 
gözləyir. 63-ü uşaq, 106-sı qadın, 70-i qoca 
olmaqla 613 yerli sakinin qətlə yetirildiyi, 8 ailənin 
tamamilə məhv edildiyi, 25 uşağın hər iki validey-
nini, 130 uşağın isə valideynlərindən birini itirdiyi, 
487 nəfərin (76-sı uşaq) yaralandığı, 1275 nəfərin 
əsir götürüldüyü (onlardan 150-sinin taleyi hələ də 
məlum deyil) bu dəhşətli cinayətə və vəhşiliyə göz 
yummaq son dərəcə böyük haqsızlıqdır, erməni 
faşizmini dəstəkləməkdir.

Təəssüflə qeyd etmək lazımdır ki, Xocalı 
faciəsi baş verdiyi dönəmdə ölkəmizin səbatsız 
rəhbərliyinin səriştəsiz siyasəti nəticəsində nəinki 
soyqırımını törədən erməni faşistləri qınağa tuş 
gəlmədi, heç faciənin miqyası, səbəbkarları barədə 
dövlət səviyyəsində araşdırma belə aparılmadı. 
Məhz ümummilli lider Heydər Əliyevin yenidən 
hakimiyyətə gəlməsindən sonra onun təşəbbüsü 
ilə Milli Məclis 1994-cü il fevralın 24-də “Xocalı 
soyqırımı günü haqqında” qərar qəbul etdi. Həmin 
sənəddə hadisənin başvermə səbəbləri, günahkar-
lar təfsilatı ilə açıqlandı. 

O faciədə Azərbaycanın 7 Milli Qəhrəmanı 
vuruşaraq canlarını Vətən uğrunda qurban 
veriblər. Allahverdi Bağırovun yalnız “Hollywood” 
filmlərində gördüyümüz şücaəti nəticəsində 1000-
dən çox Xocalı əsiri ermənilərdən azad edilib, 
Şöhrət Həsənov son nəfəsinə qədər insanların 
çayı keçməsinə kömək edib, Çingiz Mustafayev 
ermənilərin törətdikləri vəhşilikləri göz yaşları içində 
videolentə alıb. Bunlar Azərbaycanın necə mərd 

oğullar yetişdirdiyinə canlı misaldır. Bu faciənin 
yüz illər sonra da gələcək nəsillərin xatirəsindən 
silinməməsi üçün bugünkü nəsil əlindən gələni 
etməyə borcludur.

Ulu Öndərin ölkə həyatının bütün spektrlərini 
əhatə edən daxili və xarici siyasəti sayəsində Xoca-

lı faciəsinin dünyaya tanıdılması, Azərbaycanın 
haqq səsinin dünyaya çatdırılması, bütün 
beynəlxalq qurumlarda ədalətli qiymət verilməsi 
istiqamətində göstərilən səylər bu gün Prezident  
İlham Əliyev tərəfindən uğurla davam etdiri-
lir. Dövlət başçısının tapşırığı əsasında ha-
zırda Azərbaycanın xarici siyasətinin əsas 
istiqamətlərindən biri Xocalı soyqırımının xarici 

ölkələrdə və onların parlamentlərində tanınmasıdır. 
Xocalı soyqırımını qətliam kimi Pakistan və Sudan, 
parlament səviyyəsində Meksika, Kolumbiya, Çexi-
ya, Bosniya və Herseqovina, Cibuti, Peru, Hondu-
ras, Panama, İordaniya, Rumıniya və Şotlandiya 
tanıyıb, həmçinin ABŞ-ın 22 ştatı Xocalını qətliam 
kimi tanıyan sənəd qəbul edib. Digər ölkələr bu 
günü “Xocalı qətliamı” günü kimi anırlar. 

2012-ci il noyabrın 20-də İslam Əməkdaşlıq 
Təşkilatı Xarici İşlər Nazirləri Şurasının Cibutidə 
keçirilmiş 39-cu sessiyasında Xocalıda törədilmiş 
cinayətləri soyqırımı kimi tanıyan qətnamə qəbul 
edilib. Heydər Əliyev Fondunun vitse-prezidenti 
Leyla xanım Əliyevanın təşəbbüsü ilə 2008-ci il ma-
yın 8-dən başlayan “Xocalıya ədalət!” beynəlxalq 
kampaniyası çərçivəsində dövlət qurumları, gənclər 
təşkilatları və ali təhsil müəssisələrində Xocalı 
soyqırımına həsr olunan təqdimatlar təşkil edilir. 
Bu kampaniya Xocalı faciəsi barədə həqiqətləri 
qlobal səviyyədə dünya ictimaiyyətinə çatdırmaq 
üçün böyük əhəmiyyətə malikdir. Bu məqsədlə 
müxtəlif kommunikasiya vasitələri və resursların-
dan, o cümlədən mediadan, internetdən və canlı 
tədbirlərdən fəal şəkildə istifadə edilir. 

Fevralın 26-da baş verən dəhşətlər yalnız bizim 
torpaqlarımızın işğal edilməsinə bir cəhd deyildi. 
Ermənilər, həmçinin bizim birliyimizə, ruhumuza, 
vətənpərvərlik hissimizə və tariximizə ləkə salmaq 
istəyirdilər. Onlar öz hücumları ilə bizim qəlbimizdə 
qorxu xofu yaratmaq, xalqımızın daxildən parçalan-
masına, sarsılmasına nail olmaq istəyirdilər. Lakin 
bunların heç biri baş tutmadı. Biz ayağa qalxdıq, 
biz ayaqdayıq, biz öz milli kimliyimizi, ləyaqətimizi 
qoruyub saxlaya bildik, biz öz həqiqətimizi dün-
yaya yaymaqda israrlıyıq. Biz bir xalq kimi bizə 
aid olanı - ədalətin zəfərini və torpaqlarımızın geri 
qaytarılmasını tələb edirik. O günlər daim hər bir 
azərbaycanlının yaddaşında dəhşətli xatirələr kimi 
qalacaq, amma həmin gün canlarını qurban verən 
bacı və qardaşlarımızın ruhunu şad etmək üçün biz 
Azərbaycanımızın gələcəyini daha parlaq və daha 
firavan etməyə borcluyuq.

Abbas İSMAYILOV: Xocalı soyqırımı kimi 
dəhşətli cinayətə göz yummaq böyük 
haqsızlıqdır, erməni faşizmini dəstəkləməkdir

Xocalı soyqırımının törədilməsindən 27 il keçir. 1992-ci il fevralın 25-dən 26-na 
keçən gecə erməni faşistlərinin Xocalıda törətdikləri soyqırımı, insan təfəkkürünə 
sığmayan vəhşilikləri Azərbaycan xalqının tarixində qanlı iz qoyub. Bu qırğının 
dəhşətləri, erməni şovinistlərinin qadın, uşaq, qoca demədən günahsız insanları 
amansızlıqla qətlə yetirmələri bu gün də insanı dərindən sarsıdır. Xocalı soyqırımı 
erməni silahlı birləşmələrinin Azərbaycana hərbi təcavüzünün ən qanlı səhifəsidir. 
Aylarla mühasirədə saxlanılan bu şəhər erməni faşistləri və onların havadarları 
tərəfindən bir gecənin içində yerlə-yeksan edildi. 

Səfir: AZƏRTAC-ın iki beynəlxalq 
media qurumuna rəhbərlik etməsi 
ona olan etimadın göstəricisidir

 � Bu ilin noyabrında Asiya və Sakit Okean Ölkələri 
İnformasiya Agentlikləri Təşkilatında (OANA) sədrlik 
AZƏRTAC-dan Koreya Respublikasının Yonhap agentliyinə 
keçəcək. Hazırda tərəflər təşkilatın Seulda keçiriləcək XVII 
Baş Assambleyasına hazırlıq işləri görürlər. 

AZƏRTAC-ın İdarə Heyətinin 
sədri Aslan Aslanov və Koreya 
Respublikasının Azərbaycandakı 
səfiri Kim Tonq Op bununla bağlı 
məsələləri müzakirə ediblər. 

Qeyd olunub ki, 2015-ci ildə 

əməkdaşlıq müqaviləsi imzalayan 
AZƏRTAC və Yonhap hazırda uğur-
lu informasiya mübadiləsi həyata 
keçirir, OANA-nın fəaliyyətinin 
təkmilləşdirilməsi istiqamətində 
birgə səylər göstərirlər. Aslan 

Aslanov diqqətə çatdırıb ki, bu 
ilin aprelində Vyetnamda OANA 
İcraiyyə Komitəsinin növbəti iclası 
keçiriləcək. İclasda Seulda baş 
tutacaq Baş Assambleyaya hazır-
lıq məsələləri müzakirə olunacaq. 
Məlumat verilib ki, Yonhap-ın 2019-
2022-ci illər üçün OANA sədrliyinə 
namizədliyi təşkilatın 2016-cı ilin 
noyabrında Bakıda keçirilən Baş 
Assambleyasında 35 ölkədən olan 
40-dan artıq üzv agentlik tərəfindən 
qəbul edilib. Bu məsələdə Yonhap-a 

AZƏRTAC böyük dəstək verib. 
AZƏRTAC-ın sədrlik etdiyi Dünya 
Xəbər Agentlikləri Konqresində də 
Koreya Respublikasının agentliyi 
fəal tərəfdaşlardan biri kimi tanınır. 

İki ölkə arasında yüksələn xətlə 
inkişaf edən əlaqələrdən danışan 
Kim Tonq Op media sahəsində 

də əməkdaşlığın genişləndiyini 
deyib. O, AZƏRTAC-ın iki bö-
yük beynəlxalq media qurumuna 
rəhbərlik etməsini agentliyə olan eti-
madın göstəricisi olduğunu vurğula-
yıb. Diplomat Yonhap ilə AZƏRTAC 
arasındakı səmərəli əməkdaşlıqdan 
məmnunluğunu ifadə edib. 

Ermənistan atəşkəs 
rejimini pozmaqda  

davam edir
Ermənistan silahlı qüvvələrinin bölmələri cəbhənin 

müxtəlif istiqamətlərində sutka ərzində atəşkəs rejimini 
27 dəfə pozub.

Müdafiə Nazirliyinin mətbuat xidmətindən AZƏRTAC-a 
verilən məlumata görə, Ermənistanın Noyemberyan rayonu-
nun Voskevan kəndində və adsız yüksəkliklərdə, İcevan ra-
yonunun Berkaber kəndində və adsız yüksəkliklərdə yerləşən 
mövqelərdən Qazax rayonunun Kəmərli, Qaymaqlı, Quşçu 
Ayrım, Aşağı Əskipara, Qızılhacılı, Bala Cəfərli kəndlərində 
və adsız yüksəkliklərdə, Berd rayonunun Çinari kəndində 
yerləşən mövqelərdən Tovuz rayonunun Əsrik Cırdaxan 
kəndində yerləşən mövqelərimiz atəşə tutulub.

Ağdam rayonunun işğal altında olan Şıxlar, Sarıcalı, Yusif-
canlı, Xocavənd rayonunun Kuropatkino kəndləri yaxınlığında, 
həmçinin Goranboy və Tərtər rayonları ərazisindəki adsız 
yüksəkliklərdə yerləşən mövqelərdən də ordumuzun mövqeləri 
atəşə tutulub.

